ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

«__»_____________2016թ. N ____- Ա

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ  ԳՈՒՅՔ ԱՄՐԱՑՆԵԼՈՒ ՄԱՍԻՆ
      Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության կառավարությունը   ո ր ո շ ու մ է.

          1. «Հայաստանի Հանրապետության ֆինանսների նախարարության աշխատակազմ» պետական կառավարչական հիմնարկին ամրացված Հայաստանի Հանրապետության Արագածոտնի մարզի Ծաղկահովիտ գյուղական համայնքում գտնվող շենքի  6061643  դրամ հաշվեկշռային արժեքով 526,2 քառ. մետր ընդհանուր մակերեսով տարածքը /1-ին հարկի որոշ մասը և 2-րդ հարկն ամբողջությամբ/ /այսուհետ՝ տարածք/ հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:


2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո, եռամսյա ժամկետում ապահովել սույն որոշման 1-ին կետում նշված տարածքի առանձնացման համար անհրաժեշտ չափագրման և դրանց՝ որպես առանձին միավորի գրանցման աշխատանքների իրականացումը՝ դրանց հետ կապված ծախսերն իրականացնելով Հայաստանի Հանրապետության 2016 թվականի պետական բյուջեով Հայաստանի Հանրապետության կառավարությանն առընթեր պետական գույքի կառավարման վարչությանը հատկացված միջոցների հաշվին, իսկ «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացվող անշարժ գույքի նկատմամբ իրավունքների պետական գրանցման հետ կապված ծախսերն իրականացնելով Հայաստանի Հանրապետության 2016 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարությանը հատկացված ընդհանուր միջոցների հաշվին:

    3. Հայաստանի Հանրապետության ֆինանսների նախարարին՝ սույն որոշման 2-րդ կետում նշված աշխատանքների ավարտից հետո, երկամսյա ժամկետում, Հայաստանի Հանրապետության աշխատանքի և սոցիալական հարցերի նախարարի հետ համատեղ ապահովել սույն որոշման 1-ին կետում նշված տարածքի հանձնման-ընդունման աշխատանքների իրականացումը՝ հիմք ընդունելով շենքային տարածքի չափագրման և դրա՝ որպես առանձին միավորի գրանցման վկայականում նշված տվյալները (մակերեսը, հասցեն և այլն):

ՏԵ Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ  ԳՈՒՅՔ ԱՄՐԱՑՆԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ի կատարումն ՀՀ վարչապետի 10.08.2016թ. թիվ 02/23.18/11831-16 հանձնարարականի և հիմք ընդունելով այն, որ ՀՀ կառավարության 2011 թվականի հուլիսի 28-ի նիստի N29 արձանագրային որոշմամբ հավանություն է տրվել ինտեգրված սոցիալական ծառայությունների տրամադրման համար անհրաժեշտ շենքերի (տարածքների), այդ թվում՝ միասնական ընդունարանների տեղակայման վայրերին և պայմաններին, ՀՀ աշխատանքի և սոցիալական հարցերի նախարարությունը 08.09.2016թ. թիվ ԱԱ/ԷԳ/8280-16 գրությամբ դիմել է ՀՀ կառավարությանն առընթեր պետական գույքի կառավարման վարչությանը՝ ՀՀ ֆինանսների նախարարության տնօրինության ՀՀ Արագածոտնի մարզի Ծաղկահովիտ գյուղական համայնքում գտնվող 526.2 քառ. մետր ընդհանուր մակերեսով չօգտագործվող տարածքը ՀՀ աշխատանքի և սոցիալական հարցերի նախարարության ինտեգրված սոցիալական ծառայությունների տեղակայման նպատակով նախարարությանը տրամադրելու խնդրանքով:
Ներկայացված նախագծով նախատեսվում է ՀՀ ֆինանսների նախարարության կողմից չօգտագործվող ՀՀ Արագածոտնի մարզի Ծաղկահովիտ գյուղական համայնքում գտնվող անշարժ գույքը հետ վերցնել <Հայաստանի Հանրապետության ֆինանսերի նախարարության աշխատակազմ> պետական կառավարչական հիմնարկից և ամրացնել <Հայաստանի Հանրապետության աշխատանքի և սոցիալական հարցերի նախարարության աշխատակազմ> պետական կառավարչական հիմնարկին: Որոշման նախագծի ընդունումը պայմանավորված է ՀՀ աշխատանքի և սոցիալական հարցերի նախարարության ինտեգրված սոցիալական ծառայությունների տեղակայման համար անհրաժեշտ տարածքների տրամադրման անհրաժեշտությամբ:
ՏԵՂԵԿԱՆՔ

«Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին գույք ամրացնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն                  24.09.2016թ.                               թիվ  01/11-1/22461-16 

ՀՀ աշխատանքի և սոցիալական հարցերի նախարարություն 19.09.2016թ.                           թիվ ԱԱ/ԱՄ-2-4/8564-16

ՀՀ արդարադատության նախարարություն

10.10.2016թ.

թիվ 01/14/12737-16

	1.Առաջարկվել է Որոշման նախագծի վերնագիրը համապատասխանեցնել <Իրավական ակտերի մասին> ՀՀ օրենքի 40-րդ հոդվածի 1-ին մասի պահանջներին: 
1.Առաջարկվել է Որոշման նախագիծը խմբագրել նախարարության կողմից ներկայացված խմբագրությամբ

Առաջարկվել է.

1. Նախագծի 2-րդ կետում «եռամսյա ժամկետում» բառերից առաջ լրացնել «սույն որոշումն ուժի մեջ մտնելուց հետո» բառերը:
2. Նախագիծը համաձայնեցնել ՀՀ աշխատանքի և սոցիալական հարցերի նախարարության հետ:


	Քննարկվել է

 Որոշման նախագծի վերնագիրը համապատասխանում է օրենքի պահանջներին:

Ընդունվել է
Ընդունվել է

ՀՀ արդարադատության նախարարության քննարկմանն է ներկայացվել ՀՀ աշխատանքի և սոցիալական հարցերի նախարարության առաջարկությամբ խմբագրված Որոշման Նախագիծը:

	Որոշման նախագիծն ամբողջությամբ խմբագրվել է

Նախագծում կատարվել է համապատասխան փոփոխություն:




